
Republika e Kosovës

Republika Kosova - Republic of Kosovo

Qeveria - Vlada – Government
Ministria e Tregtisë dhe Industrisë - Ministarstvo Trgovine i Industrije - Ministry of Trade and Industry

DOKUMENT  KONSULTIMI PËR PROJEKTLIGJIN PËR INSPEKTIME
Përmbledhje e shkurtër rreth nxjerrjes së Projektligjit për Inspektime
- Ky Projektligj ka për qëllim krijimin e kuadrit të nevojshëm ligjor për zbatimin e reformës së sistemit të inspektimeve në Republikën e Kosovës përmes racionalizimit të numrit të organeve inspektuese në administratën shtetërore, sqarimin e kompetencave të tyre përkatëse,  përmirësimin e koordinimit dhe unifikimin e procedurave si dhe kërkesave për zhvillimin e inspektimeve nga organet inspektuese në administratën shtetërore dhe nivelin komunal. 
Aprovimi i Projektligjit për Inspektimet është i nevojshëm për krijimin e një kornize ligjore të unifikuar për koordinimin e inspektimeve, organizimin e autoriteteve inspektuese brenda administratës shtetërore si dhe unifikimin e procedurave të inspektimet për aq sa është e mundshme.

Hartimi dhe aprovimi i një ligji unik për inspektimet është praktikë e zakonshme në shumë shtete të ndryshme, si pikë fillestare për përmirësimin e mëtutjeshëm të sistemit të inspektimeve. 

Sa i përket përafrimit me legjislacionin e BE-së në fushën e inspektimeve, gjatë hartimit të Projektligjit për Inspektimet i është kushtuar vëmendje e veçantë kësaj çështje, mirëpo për shkak të natyrës së Projektligjit për Inspektimet që rregullon çështje organizative dhe të procedurës së inspektimeve nuk janë identifikuar akte specifike legjislative të BE-së që mund të përafrohen në këtë fazë.

Megjithatë, pritet që në fazën e ardhshme të reformës së inspektimeve, gjatë rishikimit të legjislacionit në sektorët e veçantë, do të ketë nevojë për investim të konsiderueshëm në përafrimin e legjislacionit të veçantë me atë të BE-së. 
Objektivat kryesore i Projektligjit për Inspektimet janë reduktimi i barrës administrative për bizneset dhe subjektet tjera të inspektimit përmes përmirësimit të koordinimit të inspektimeve, reduktimit të numrit të autoriteteve inspektuese si dhe përmirësimit të trajnimit dhe unifikimit të procedurave të inspektimit.
Ky ligj zbatohet për të gjitha funksionet e inspektimit në kompetencë te administratës shtetërore dhe komunave në Republikën e Kosovës
Përshkrimi i shkurtë i çështjes
Inspektimet janë komponentë thelbësore e një kornize moderne rregullatore. Qëllimi kryesor i inspektimit është të sigurojë pajtueshmërinë me ligjet dhe rregulloret në fuqi dhe me qëllim të mbrojtjes së shëndetit, sigurisë publike dhe mjedisit. Ekziston një mori e analizave të kryera në nivel ndërkombëtar që dëshmojnë rëndësinë dhe ndikimin e reformës së sistemit të inspektimeve në përmirësimin e mjedisit afarist dhe reduktimin e barrës rregullatore për bizneset dhe subjektet tjera brenda një ekonomie, duke përfshirë përmirësimin e sundimit të ligjit, rritjen e sigurisë për qytetarët dhe bizneset si dhe krijimin e një klime të përshtatshme për investime përmes rritjes së parashikueshmërisë së intervenimeve shtetërore në akterët ekonomik.

Në rastin e Kosovës, deri më tani janë kryer disa analiza dhe raporte nga donatorët sikurse Banka Botërore ose organizatave të shoqërisë civile sikurse instituti GAP, që identifikojnë sfidat me të cilat ballafaqohet Kosova me sistemin e saj të inspektimeve. Këto sfida përgjithësisht mund të kategorizohen në tri shtylla kryesore, si vijon: Mungesa e koordinimit të autoriteteve inspektuese: Ka mungesë të koordinim mes autoriteteve inspektuese në Kosovë, dhe atëherë kur ndodh koordinimi është ad hoc dhe jo pjesë e një strategjie më të gjerë.  Numri i madh i organeve inspektuese që është tepër i madh për një vend me madhësinë e Kosovës: Numri i autoriteteve inspektuese në Kosovë është mjaft i madh për madhësinë e vendit, çka shpesh çon në dyfishim të detyrave dhe përgjegjësive të autoriteteve inspektuese, si dhe në shtim të barrës për bizneset.

Qëllimi i konsultimit
Qëllimi i konsultimit është përfshirja sa më e madhe e të gjitha palëve të interesit sepse Ligji për  inspektime  është  ligj kornizë i cili  përcakton parimet  dhe procedurat e përgjithshme. Me këtë Projektligj rregullohet organizimi dhe funksionimi i organeve inspektuese në administratën shtetërore dhe komuna, Marrëdhëniet e Inspektorateve Qendrore me ministritë përgjegjëse, Marrëdhëniet e njësive të veçanta inspektuese me ministritë përgjegjëse, si dhe agjencitë ekzekutive ose agjencitë rregullatorë si dhe themelohet  Zyra e Inspektorit të përgjithshëm
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit, për  Projektligjin  për Inspektime është  deri me datën…………..2019

Të gjitha komentet  e pranuara deri në këtë afat do të përmblidhen nga ana e personit përgjegjës.

Të gjitha kontributet me shkrim duhet të dorëzohen në formë elektronike në e-mail adresën: rexhep bllaca@rks-gov.net  me titull “Projektligjin  për Inspektime”. 

Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)
Komentet nga organizatat

Emri i organizatës që jep komente:
Fushat kryesore të veprimit të organizatës:
Informatat e kontaktit të organizatës (adresa, email, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyqe të këtij dokumenti.

	A mëndini qe  Zyra   e  Inspektorit te  Përgjithshëm duhet të jetë në Kryeministri?

	Në Listën e Inspektorateve Qendrore dhe Njësive te Veçanta Inspektuese a mendoni se është bere ndarja e duhur  e llojeve te inspektimeve?

	   A duhet   te  përjashtohet  edhe ndonjë lloj i inspektimeve përveç atyre qe janë përcaktua ne  nenin  2 paragrafin  2 te  projektligjit 

	Çka mendoni për  bashkimin e  inspektorateve  Qendrore 
	
	


Dokumenti i plotë i politikës / projektligjit
Ju lutem gjeni të bashkëngjitur edhe draftin e plotë të Projektligjit  për Inspektime.

